
ABSTRAK 

Penyelidikan bertujuan menentukan Tahap Pengetahuan Dan Persepsi Pengguna 
Muslim Di Bandar Tawau Sabah Terhadap Pensijilan Halal Pada Premis Makanan 
(Restoran) serta untuk mengetahui hubungan antara Tahap Pengetahuan dan 
Persepsi pengguna Muslim dengan faktor demografi responden. Jumlah responden 
yang diperolehi ialah 421 orang yang terdiri daripada 52% responden lelaki dan 48% 
responden perempuan. Responden ini terdiri dari pengguna Muslim sahaja. Julat 
umur responden yang terlibat adalah antara 20 tahun hingga 70 tahun. Seramai 
43.9% responden berada pada tahap pengetahuan yang tinggi di mana skor markah 
tahap pengetahuan berada di antara 10 hingga 12 markah. Hanya 22.6% responden 
yang mendapat tahap pengetahuan yang sangat tinggi di mana skor markah 
pengetahuan berada di antara 13 hingga 15 markah. Persepsi responden tentang 
Pensijilan Halal pada premis makanan berada pada tahap yang tinggi di mana nilai 
min keseluruhan ialah 4.56 dimana majoriti responden sangat bersetuju tentang 
kepentingan Pensijilan Halal dalam pemilihan premis makanan. Terdapat hubungan 
yang signifikan dan korelasi yang sangat lemah antara ciri demografi responden 
dengan tahap pengetahuan responden dari segi pendidikan, pekerjaan dan bangsa 
responden. Bagi hubungan antara ciri demografi dan persepsi responden terdapat 
hubungan signifikan dan korelasi yang sangat lemah antara pendidikan,pekerjaan 
bangsa dan status responden. Secara keseluruhannya, terdapat hubungan signifikan 
dan korelasi yang lemah antara tahap pengetahuan dan jumlah keseluruhan persepsi 
responden di mana nilai p = 0.000 (p<0.05, X2 = 69.516) dan nilai korelasi r = 0.246. 
Secara kesimpulannya tahap pengetahuan pengguna Muslim mempengaruhi persepsi 
mereka terhadap pensijilan halal premis makanan Muslim di Bandar Tawau, Sabah. 

ABSTRACT 

STUDY ON DETERMINA TION OF THE KNOWLEDGE LEVEL AND THE 
PERCEPTION AMONG MUSLIM CONSUMER TOWARDS HALAL 

CERTIFICATION IN FOOD PREMISES 

Study on determination of the knowledge level and the perception among Muslim 
consumer towards Halal Certification in Food Premises (Restaurant) in Bandar Tawau, 
Sabah and also to examine the consumer perceptions and knowledge level compared 
to the respondents demographics profiles. Method of survey is by using questionnaire. 
The total respondents is 421 which include 52% male respondents and 48% female 
respondents and all the respondents are Muslim. The respondents age range are 
between 20 to 70 years old. Majority of the respondent, 43.9% (185) was at high 
level of knowledge towards Halal Certification in Food Premises where the marks 
score is between 10 to 12. While only 22.6% respondents got the score mark 
between 13 to 15 which is at very high of knowledge leve/. The respondents level of 
perception about Halal Certification in Food Premises is at high level (total mean = 
4.56) where majority of the respondent is strongly agree about the importance of 
Halal Certification in choosing the food premises. There is a significant difference and 
a vel}' weak correlation between level of knowledge and respondents demographic 
profiles such as respondents education leve~ occupation and race. There is a 
significant difference and a vel}' weak correlation between perception and 
respondents demographic profiles such as respondents education level occupation 
race and status. Overall there is a significant difference and a vel}' weak correlation 
between knowledge level and the total perception where p value = 0.000 (p<O.05, X 
= 69.516) and r value = O. 261. OVerall conclusion, the knowledge level among 
Muslim consumer influence their perception towards Halal Certification in Food 
Premises (Restaurant) in Bandar Tawau, Sabah. 

BABl 

PENDAHULUAN 

1.1 Pengenalan 

Selaras dengan pertumbuhan ekonomi yang semakin pesat dan membangun, sektor 

industri makanan juga turut berkembang khususnya industri makanan halal. Malaysia 

yang berjaya menembusi pasaran halal antarabangsa khususnya dalam sektor 

makanan telah menaikkan nama Malaysia. Proses Islamisasi yang semakin meningkat 

bermula pada tahun 1970an telah memberikan impak dan membawa fenomena baru 

kepada masyarakat Muslim di Malaysia terhadap aspek keagamaan secara umum dan 

juga terhadap konsep halal haram (Md. Tawfik et a£, 2009). Kini permintaan terhadap 

pasaran halal yang dijangka meningkat berikutan peningkatan jumlah penduduk yang 

semakin bertambah sehingga mencecah dua bilion orang dengan 57 buah negara di 

dunia adalah majoritinya Islam (Mohd Mohadis, 2008). Di Malaysia lebih daripada 60% 

populasi adalah Muslim dan perbelanjaan mereka dalam produk dan perkhidmatan 

halal adalah melebihi RM 5 billion setahun (Norzalila, 2004). 

Pengertian halal dalam Islam adalah meluas dan ia adalah suatu konsep yang 

meliputi seluruh aspek kehidupan. Dari segi makanan, umat Islam hendaklah 

memastikan apa sahaja yang dimakan adalah dari sumber yang halal dan perlu juga 

memastikan bahan - bahan yang di gunakan adalah halal. Keseluruhan proses 

pemprosesan makanan dan minuman hendaklah di jaga kesuciannya. Kebanyakan 

umat Islam kini sedia maklum tentang aspek halal dan haram dalam kehidupan. 

UMS 
UNIVERSITI MALAYSIA SABAH 



Namun demikian ramai yang tidak mengetahui tentang pemprosesan makanan 

dan bahan - bahan makanan secara keseluruhannya. Dalam pemprosesan makanan, 

penggunaan bahan - bahan tambah tidak dapat dielakkan kerana ia memainkan 

peranan penting dalam pemprosesan makanan. Adalah penting untuk pengusaha 

makanan khususnya untuk memahami konsep halal yang sebenar kerana pengguna di 

Malaysia kini menjadi semakin mengambil berat tentang isu halal dan haram dalam 

makanan (Md. Tawfik et aI., 2009). 

Terdapat banyak fakta yang menunjukkan bahawa faktor agama memainkan 

peranan yang penting dalam masyarakat dan ia dianggap sebagai salah satu panduan 

utama dalam pengambilan dan pemilihan makanan (Dindyal, 2003). Secara umumnya 

faktor agama dapat mengawal sikap dan amalan pengguna (Delener, 1994) termasuk 

juga dalam pembelian produk makanan atau pemilihan premis makanan (Blackwell et 

aI., 2001). 

Akibat daripada impak globalisasi terdapat pelbagai produk dan perkhidmatan 

membanjiri pasaran secara domestik atau global dan terdapat segelintir jenama 

tempatan yang melabelkan produk mereka dengan jenama "islamik" melalui 

pembungkusan dan pelabelan. Ini adalah bertujuan untuk membolehkan produk 

mereka diketahui umum sebagai produk halal kepada pengguna Muslim khususnya 

(Osman, 2002). Isu kesucian sesuatu produk atau perkhidmatan adalah sensitif kepada 

masyarakat Islam. Bagi umat Islam, sebarang isu berkaitan dengan persoalan halal 

dan haram adalah perlu diberi perhatian secara serius (Abdul Basit dan Sahilah, 2009). 

Oleh kerana kepercayaan Islam dibentuk oleh ajaran Islam itu sendiri, maka tiada apa 

pun yang boleh dipandang remeh (Persatuan Pengguna Pulau Pinang, 2006). 

Sehubungan itu, pemilihan makanan halal dan baik perlu diambil berat oleh 

setiap umat Islam. Ini bertujuan memastikan makanan yang digunakan itu tidak 

memudaratkan manusia itu sendiri (Abdul Basit dan Sahilah, 2009). Selain itu, setiap 

makanan yang dipilih juga perlu dijamin bersih dan suci mengikut hukum syarak (Mohd. 

Mohadis, 2008). 

Pengguna Muslim merupakan golongan pengguna yang terbesar di Malaysia 

dan juga seperti pengguna yang lain hak mereka hendaklah dijaga dan dilindungi. 

Namun demikian tidak semua pengguna Muslim mempunyai kesedaran kepenggunaan. 

Sikap pengguna Muslim dalam isu kepenggunaan dan makanan halal amatlah penting 

kerana pengguna Muslim merupakan antara pasaran terbesar yang disasarkan oleh 

pengeluar makanan dalam negara ini. Ramai pengusaha dan pengeluar makanan yang 

semakin menyedari potensi pasaran makanan halal di negara ini adalah sesuatu yang 

tidak boleh disia - siakan. 

Pengguna Muslim memainkan peranan penting dalam menentukan penawaran 

dan permintaan pasaran produk makanan dan bahan - bahan makanan dalam negara 

ini khususnya. Jika ini dapat dilaksanakan, pasaran global juga turut dapat dikuasai 

oleh pengguna Muslim sekaligus menjamin bekalan bahan - bahan makanan halal 

dalam industri makanan negara (JAKIM, 2010). 

Pensijilan halal adalah merangkumi segenap aspek yang bermula dari proses 

penyediaan bahan mentah, bahan mentah yang di gunakan, proses penyembelihan, 

pembersihan, pengendalian, pemprosesan hingga kepada proses pengangkutan dan 

penyimpanan. Restoran makanan segera seperti Kentucky Fried Chicken (KFC), Burger 

King, dan juga Taco Bell menunjukkan peningkatan kadar penjualan dalam perniagaan 

sebanyak 20% setelah mendapat Pensijilan Halal (Md Tawfik et aI., 2009). Maka 

dengan memahami kecenderungan pengguna Muslim memilih produk halal para 

pengusaha dapat memenuhi kehendak pengguna Muslim sekaligus menjadikannya 

matlamat dalam perusahaan dan seterusnya memenuhi kehendak pasaran. 

1.2 Penyataan Masalah 

Pengguna Muslim sentiasa berdepan dengan isu halal dan haram dalam kehidupan 

seharian khususnya dalam makanan dan minuman. Pengusaha dan pengeluar produk 

makanan dan minuman pada masa kini berusaha untuk memenuhi kehendak pasaran 

produk halal melalui Pensijilan Halal. Masalah pengusaha yang bertindak mengelabui 

dan mengeksploitasi pengguna Muslim dengan menggunakan bahan makanan yang 

diharamkan tetapi mempunyai Sijil Pengesahan Halal hendaklah diatasi dengan segera 

untuk meningkatkan keyakinan pengguna Muslim terhadap produk makanan dan 

perkhidmatan yang halal. 

Adalah penting untuk menentukan tahap pengetahuan dan persepsi pengguna 

Muslim terhadap Pensijilan Halal semasa memilih sesuatu produk dan sarna ada logo 

dan sijil halal memberikan kesan terhadap pemilihan pengguna Muslim. Kebanyakan 

restoran dan kopitiam yang beroperasi di negara ini memiliki sijil halal yang 

dikeluarkan oleh pihak yang tidak mendapat pengiktirafan oleh pihak kerajaan Malaysia 

(JAKIM, 2010). Hanya logo halal Malaysia yang dikeluarkan oleh Jabatan Kemajuan 

Islam Malaysia (JAKIM) yang boleh digunapakai kerana jaminan halal itu berdasarkan 

proses piawaian serta prosedur yang telah ditetapkan (JAKIM, 2010). 

Berdasarkan pemeriksaan daripada Jabatan Kemajuan Islam Malaysia (JAKIM) 

ke atas hotel-hotel dan premis makanan di sekitar Lembah Klang 70% daripada premis 

makanan yang diperiksa berselindung di sebalik terma bufet Ramadan diragui status 

halalnya (JAKIM, 2010). Hotel terbabit yang tidak memiliki sijil halal telah 

mencampurkan alkohol dalam masakan untuk penyediaan bufet Ramadan. Para 

pengguna serta pengunjung yang mempunyai sebarang keraguan terhadap status 

halal premis restoran atau kopitiam hendaklah merujuk terlebih dahulu Bahagian Hub 

Halal JAKIM. Masyarakat Muslim negara ini perlu mempunyai kesedaran agar tidak 

memilih hotel yang tidak memiliki sijil halal. 

1.3 Objektif Kajian 

1. Mengkaji tahap pengetahuan pengguna Muslim terhadap pensijilan halal 

pada premis makanan (restoran) 

2. Mengkaji pe rse psi pengguna Muslim terhadap kepentingan pensijilan 

halal pada premis makanan (restoran) 

3. Mengkaji sama ada tahap pengetahuan pengguna Muslim 

mempengaruhi persepsi terhadap kepentingan pensijilan halal pada 

premis makanan (restoran) 

4. Mengkaji hubungan tahap pengetahuan dengan ciri - ciri demografi 

responden. 

5. Mengkaji hubungan antara persepsi pengguna Muslim terhadap 

pensijilan halal pada premis makanan (restoran) dengan ciri - ciri 

demografi responden. 

1.4 Hipotesis Kajian 

Ho: Tahap pengetahuan tidak mempengaruhi persepsi pengguna Muslim 

terhadap pensijilan halal pada premis makanan (restoran). 

Hi: Tahap pengetahuan mempengaruhi persepsi pengguna Muslim 

terhadap pensijilan halal pada premis makanan (restoran). 

1.5 Rasional Kajian 

Penyelidikan ini ini dijalankan adalah untuk mengkaji Tahap Pengetahuan dan Persepsi 

Pengguna Terhadap Pensijilan Halal Pada Premis Makanan (Restoran). Penyelidikan 

juga turut bertujuan untuk mengetahui sama ada pengguna mengambil berat status 

halal haram sesuatu premis makanan atau tidak semasa memilih premis makanan. 

Kedua dua aspek ini akan memberi maklumat penting terhadap pengguna Muslim dan 

juga kepada pihak berkuasa yang memantau premis makanan yang sedang beroperasi. 

Maklumat ini dapat membantu memperbaiki dan meningkatkan tahap kesedaran 

pengguna Muslim terhadap pemilihan premis makanan halal. Para pengusaha premis 

makanan juga boleh menggunakan maklumat ini sebagai satu cara untuk memenuhi 

permintaan terhadap pasaran makanan halal dan memperbaiki perusahaan mereka. 

1.6 Kepentingan Kajian 

Penyelidikan ini membawa banyak manfaat kepada para pengguna, pengeluar 

makanan, pengusaha makanan dan juga kepada masyarakat secara keseluruhannya. 

Ini kerana Industri Makanan Halal semakin berkembang dan mendapat perhatian. 

Justeru itu, para pengguna Muslim dapat memperolehi pendedahan dan sekaligus 

mendapat panduan berkenaan isu pensijilan halal. Manakala pihak pengeluar dan 

pengusaha industri makanan pula akan dapat meningkatkan lagi usaha dalam 

memartabatkan lagi Industri Makanan Halal. Secara keseluruhannya masyarakat akan 

memperolehi manfaat melalui kajian ini dengan sedikit pendedahan tentang isu 

pensijilan halal di Malaysia khususnya. 

6 

UMS 
UNIVERSITI MALAYSIA SABAH 



BAB2 

ULASAN KEPUSTAKAAN 

2.1 Pengenalan 

Malaysia sebuah negara Islam yang maju dan berkembang pesat dalam semua bidang 

dan khususnya industri makanan yang semakin berkembang pesat seiring dengan 

pembangunan negara. Industri Makanan Halal mampu menjana ekonomi negara 

sekaligus membantu dalam pembinaan Muslim yang hakiki dan sempurna dari semua 

segi keperibadian manusia. Sebagai masyarakat yang berkongsi sebuah negara dengan 

masyarakat bukan Islam yang lain, pengguna Muslim perlu lebih prihatin dan mampu 

memilih makanan yang halal mengikut syarak. Masyarakat bukan Islam di Malaysia 

juga perlu dijelaskan dengan lebih mendalam tentang konsep halal haram makanan 

mengikut perspektif Islam yang sebenamya untuk menjamin keutuhan Industri 

Makanan Halal negara (Ghafani, 2003). 

Kepentingan makanan yang halal telah disebut oleh Allah di dalam AI-Quran lebih 

1400 tahun yang lampau menunjukkan betapa pentingnya konsep pemakanan halal 

yang sempurna. Malah mengikut ayat 88 Surah AI-Maidah, Allah menegaskan bahawa 

tabiat makan dan minum adalah tanda keimanan seseorang (Mohd Mohadis, 2008). 

Masyarakat yang maju adalah yang maju dari semua segi bukan sahaja dari segi 

pembangunan kebendaan sahaja tetapi dari segi kemajuan insani yang jitu dan 

mapan. Atas dasar itulah pemakanan yang sempuma dan halal mengikut kehendak 

syarak membawa kepada keutuhan iman dan kegemilangan sesebuah bangsa. (Mohd 

Mohadis, 2008). 

2.2 Definisi pengetahuan 

Pengetahuan mempunyai tiga definisi berbeza. Maksud pertama ialah perihalan 

mengetahui, apa - apa yang di ketahui. Manakala maksud kedua ialah perihal tahu, 

kepandaian dan kebijaksanaan dan maksud ketiga ialah ilmu (Dewan Bahasa dan 

Pustaka, 2005). 

Pengetahuan memainkan peranan penting dalam penilaian dan persepsi 

individu tertentu tentang isu tertentu. Pengetahuan seseorang dipengaruhi oleh 

beberapa faktor antaranya ialah taraf pendidikan individu tersebut. Melalui 

pengetahuan kita dapat membezakan manusia yang jahil dengan manusia yang 

berilmu. 

2.3 Definisi Persepsi 

Kotler dan Keller (2006) menjelaskan persepsi sebagai proses bagaimana seseorang 

memilih, mengatur dan menginterpretasikan data dan informasi untuk memberikan 

gambaran keseluruhan. Selain itu, persepsi seseorang juga merupakan proses aktif 

yang memegang peranan, bukan hanya stimulus yang mengenainya tetapi juga 

individu sebagai satu gabungan dengan pengalaman-pengalamannya, motivasi serta 

sikapnya yang relevan dalam mentafsir rangsangan dari sekeliling (Kotler dan Keller, 

2006). 

Menurut Dewan Bahasa dan Pustaka (2005) pe rse psi didefinisikan sebagai 

gambaran atau bayangan dalam hati atau fikiran (tentang sesuatu), pandangan 

(menerusi pancaindera), tanggapan. Persepsi individu berkenaan tentang isu tertentu 

adalah berlainan dan dipengaruhi oleh faktor - faktor tertentu seperti pengalaman 

hidup dan tahap pendidikan individu tersebut. 

2.4 Konsep dan Definisi Istilah Makanan Halal dan Haram 

Kesucian makanan sangat penting kerana ia memberi implikasi di dunia dan akhirat. 

Pembinaan diri individu itu sendiri dipengaruhi oleh faktor kesucian makanan yang 

diambil. Individu yang jasadnya terbina daripada sumber yang halal dapat dilihat 

peribadi atau psikologinya adalah baik, maka persoalan halal dan haram adalah 

perkara yang tidak boleh diambil mudah (Siti Norlina, 2008). 

2.4.1 Halal dan Haram 

Halal berasal daripada kalimah Arab yang bermaksud dibenarkan atau dibolehkan oleh 

Hukum Syarak. Halal bermaksud sesuatu perkara atau perbuatan yang dibenarkan oleh 

hukum syarak, manakala pengertian haram adalah sesuatu perkara atau perbuatan 

yang bertentangan dengan hukum syarak (Zalina, 2004). Halal dan haram adalah 

suatu konsep yang merangkumi segenap aspek kehidupan, bukan sahaja untuk 

makanan tetapi juga dari segi pemakaian, perlindungan, kewangan, ekonomi dan 

sebagainya. 

Takrif Halal mengikut Perintah Perihal Dagangan (Penggunaan Perbahasaan 

"Halal',) 1975 adalah apabila digunakan berhubung dengan makanan dalam apa-apa 

juga bentuk dalam perjalanan perdagangan atau perniagaan sebagai suatu peri hal 

dagangan atau sebagai sebahagian daripada suatu perihal dagangan yang dipakai bagi 

makanan itu, perbahasan-perbahasan 'Halal', 'Ditanggung Halal' atau 'Makanan Islam' 

atau apa-apa perbahasan lain yang menunjukkan atau mungkin difahamkan sebagai 

menunjukkan bahawa orang-orang Islam adalah dibenarkan oleh agama mereka 

memakan makanan tersebut (JAKIM, 2010). Secara umumnya, makanan yang haram 

adalah seperti khinzir, alkohol, darah, bangkai dan haiwan yang tidak disembelih atas 

nama Allah S.w.t dan ini juga adalah termasuk makanan halal yang bercampur atau 

dicemari dengan bahan - bahan yang tidak halal (Mian dan Muhammad, 2004). 

